
სინქრონიზაცია წარმოადგენს მოვლენათა კოორდინირებულ მიმდინარეობას, რაც საჭიროა 

იმისათვის, რომ სისტემის შემადგენელი კომპონენტები ფუნქციონირებდნენ ერთნაირად. 

წინამდებარე მოხსენებაში ჩვენ მიერ გამოკვლეულ იქნა სინქრონიზაციის ეფექტი ერთ-ერთი 

არაწრფივი ოსცილატორის, კერძოდ ვან დერ პოლის ოსცილატორის შემთხვევაში. ვან დერ 

პოლის ოსცილატორი წარმოადგენს არაწრფივ ავტორხევით სისტემას, რომელსაც ახასიათებს 

არაწრფივი მილევის რეჟიმი, თუ მასზე არ  მოქმედებს გარეშე ძალა. მოხსენებაში 

განხილულია შემთხვევა, როდესაც ვან დერ პოლის ოსცილატორზე მოქმედებს გარეშე 

ჰარმონიული ძალა და გამოკვლეულია ასეთ დროს სინქრონიზაციის ეფექტი. ამასთან, 

სინქრონიზაციის ეფექტი განხილულია ორი ბმული ოსცილატორული სისტემის 

შემთხვევაში. ასევე, გამოკვლეულია ფაზური სინქრონიზაცია ადლერის განტოლების 

მიხედვით. ადლერის განტოლება გამოკვლეულია როგორც ერთი, ასევე ორი გარეშე 

პერიოდული ძალის მოქმედებით, რომლებიც ხასიათდებიან სხვადასხვა სიხშირით. 

სინქრონიზაციის ეფექტს ვიკვლევთ ხმაურის შემთხვევაში. 

